
* சு.சமுத்திரம் 230

'நீங்களும் போலீஸ்காரன் மாதிரி நடந்துக்கல. வாடிக்கைக்காரனுக்கு எப்பவோ விலையாயிட்டீங்க.."

இன்ஸ்பெக்டர், தலைகவிழ்ந்தபடியே யோசித்தார். எல்லோரையும் துரக்கி உள்ளே போடலாமா? கன்னையா சாகவில்லையானால், கைதியை பலவந்தமாய் மீட்க வந்தார்கள் என்று உள்ளே போடலாம். இப்போதோ முடியாத காரியம். அவர் குழைந்தார்:

'எதுக்கும் கமிஷனர் ஆபீஸ் கிரைம் பிராஞ்சில் விசாரிங்க:

"சரி. இன்ஸ்பெக்டர் நாங்க இப்பேவ கிரைம் பிராஞ்சுக்குப் போறாேம். வாங்கப்பா போகலாம். லெட் அஸ் கிவ் பெனிபிட் ஆப் டப்ட் டு ஹிம். வசந்தி, ஏம்மா அழுவுறே? ஒன்கிட்டே சொன்னவர் கூட உன் அப்பா மாதிரின்னுதான் சொன்னாரே தவிர, ஒன் அப்பான்னு சொல்லலியே. ஒன் பாதர், மதரைத்தேடி காஞ்சிபுரம் போயிருக்கலாம் அல்லது பேக்டரியில் ஏதுாவது நைட் ஷிப்ட்ல மாட்டி இருக்கலாம். யார் மேலயும் விசாரிக்காமல் பழி போடப்படாது. என் சமீபகால அனுபவத்தில் நான் தெரிஞ்சிக் கிட்டது இதுதான். தேர்போர், போகலாம். தேங்க் யூ இன்ஸ்பெக்டர்.

"தேங்க் யூ ஸார் நீங்க கிரேட் மேன் ஸ்ார்."

சகாக்கள், இருக்கையில் இருந்து எழுவதற்கு முன்பாகவே, பேராசிரியர் பெருமாள்சாமி, கேட்டிற்குப் போய்விட்டார். வேறு வழியின்றி எல்லோரும் அவரைப் பின்பற்றினார்கள்.

காவல் நிலைய கேட்டுக்கு அப்பால் நீதி தேடும் தலைகள் மறைந்ததும், இன்ஸ்பெக்டர், டெலிபோன் டயலை சுழலவிட்டார். எடுத்த வேகத்திலயே வைத்து வைத்து மீண்டும் மீண்டும் பேசினார். பின்னர், ஆயாசமாக நடந்து கன்னையா சடலம் உள்ள பின்பக்கம் டோனார். சப்-இன்ஸ்பெக்டர் டேவிட், பயங்கரமாய்க் கத்தினார்:

"ஒங்களுக்கு கொஞ்சமாவது பிரசன்ஸ் ஆப் மைன்ட் இருக்குதா ஸார்? கன்னையாவை, பேக்டரிக்காரன் கம்ப்ளெயின்ட் பேர்ல அரெஸ்ட செய்தோம். ஆசாமி தப்பிச்சுட்டான். நீங்கதான் அவனை மறைத்து வச்சுட்டு நடிக்கிறீங்கன்னு வந்த பசங்களை மிரட்டாமல், கிரைம் பிராஞ்சுக்குப் போகச் சொல்லிட்டீங்களே ஸார். இனிமேல் ஒங்கபாடு. அவங்கபாடு. என்னை விடுங்க ஸார்."

"பிளிஸ் டேவிட். பிளீஸ். தெரியாமல் உளறிட்டேன். என்னை நீதான் காப்பாற்றணும் என்ன பேசணுமுன்னே புரியாமல் போச்சு. வாடிக்கை ஆசிரியர்கிட்டே டெலிபோன்ல சொன்னால், யார் கிட்டே ஸார் காது குத்துறிங்க? இன்னும் டெலிடோன் செய்தால், என் ரிப்போர்டரை அனுப்பி சென்ஸேஷனல் ஸ்டோரி பண்ணிடுவேன்

		 இப்பக்கம் கடைசியாக 1 பெப்பிரவரி 2018, 06:49 மணிக்குத் தொகுக்கப்பட்டது.

